
Kla pa hunga? Ban hunga!  

FUENTE:  Expertisecentrum Kinderopvang (Sentro di Ekspertisio tokante Akohida di mucha), 2025  

 

 

E tool aki ta pa duna inspirashon pa krea motibunan pa hunga pa e muchanan i asina subi e 

envolvimentu ku wega.  

 
 

PA KEN 

Coachnan pedagógiko i kolaboradónan pedagógiko. 

META 

Sirbi komo guia pa krea motibunan pa hunga i pa hasi e espasio kla pa hunga.  

KIKO 

E tool ta kontené ehèmpelnan di motibunan pa hunga i un format pa un kòmbersashon pa yega na un bon 

motibu pa hunga.  

FORMA DI TRAHA 

E coach pedagógiko òf e koordinadó ta laga e kolaboradónan pedagógiko wak e potrètnan durante un konsulta 

di tim òf guia individual. Relashoná ku esei, nan ta bai den kòmbersashon tokante kreashon di motibunan pa 

hunga ku ta adekuá pa e grupo di enfoke ku e kolaboradónan pedagógiko ta traha kuné. Ora a kaba di purba ku 

esaki, e kolaboradónan pedagógiko ta reflekshoná huntu ku e coach/koordinadó a base di preguntanan di 

reflekshon.  

BON PA SA/INTRODUKSHON 

Un alrededor kla pa hunga ta reta pa hunga i ta sòru pa un envolvimentu haltu ku wega serka muchanan, dor di 

kua nan por desaroyá nan mes. 

→ Ehèmpelnan 
 

 

Área di tema       Área di deskubrí 

 

Área di tema Skina di kas 

 

Área di bebi     Material na altura di mucha 

 

Área tòf di trabou ku materialnan berdadero      Skina kreativo kompakto ku material na altura di mucha 

→ Diskushon di e ehèmpelnan 

Pa kada motibu pa hunga, para ketu na kua eksperensianan e muchanan por haña. Hasi preguntanan mas aleu 

tokante eksperensianan konkreto. Pues ora un persona ta indiká ku e muchanan por move, hasi pregunta mas 

aleu tokante kua moveshonnan e muchanan por train. Òf ora nan menshoná eksperensia sensorial, hasi 

pregunta mas aleu tokante kiko e muchanan por mira, sinti, purba, hole, i tende.  

Despues di wak e serie di potrèt, puntra e kolaboradónan pedagógiko kiko nan a ripará tokante e motibunan pa 

hunga.  

 

Kompletá nan kontestanan ku: 

• Kombinashon di diferente tipo di material: kos di hunga, materialnan natural, materialnan komun i koriente 

(for di den kas, kurá, i kushina), material di empake 

• Hopi uso di partinan lòs/separá 

• Hopi uso di materialnan (‘sensopátiko’) ku ta duna un eksperensia sensorial fuerte 

• E uso di plataformanan mas haltu pa e motibunan pa hunga, (kasi) no tin stulnan chikí aserka 

• Ta pone e material kla di un forma atraktivo 

• Nan no tin miedu di susha kurpa 

• Serka hopi di e motibunan pa hunga por mira uso di idioma por eskrito  

 

 

→ Man na obra pa bo mes: brainstorm 

• Preparashon dor di e coach pedagógiko: riba un página pegá na un bòrchi di presentashon, pinta tres 

sírkulo manera riba e ilustrashon akibou (si tin vários grupo ta partisipá, unu pa kada grupo):  

• Huntu, kontestá e siguiente preguntanan i skibi esakinan den e sírkulo en kestion: 

1. Kiko e muchanan ta bezig kuné? 

 

• Kiko ta interesá e muchanan di nos grupo?  

• Kua trèntnan (temanan aktual) nos ta rekonosé?  

• Den kua fase di desaroyo e muchanan ta?  

• Kiko nan ta hopi bezig ta train kuné?  

• Kua tema nos ta skohe?  

 
 
2.  Kua eksperensianan nos ke pa e 

muchanan por haña? 

 

• Kua eksperensianan nos ke pa e muchanan por haña ku e motibu pa hunga nobo?  

• Pensa riba sentido, move, idioma, solushoná problema, kreatividat, kolaborashon, etc. i hasi e 

eksperensianan konkreto.  

3.  Kua materialnan ta nesesario pa esei? 

 

• Kiko nos tin mester di dje? Kua materialnan nos tin kaba?  

• Kua materialnan nos mester kumpra/kompilá?  

• Kiko ta un lugá adekuá pa pone e motibu pa hunga kla? 

 

Palabrá un fecha ku e kolaboradónan pedagógiko ta bai kuminsá traha riba esaki i un fecha ku boso ta bai 

evaluá e motibu pa hunga a base di e preguntanan di reflekshon riba e siguiente página (laga nan bai ku 

esaki for di awor, di moda ku e kolaboradónan pedagógiko tin un norma pa nan opservashonnan). 

→ Preguntanan di reflekshon 

Preguntanan di reflekshon despues ku a ekipá e área di hunga di nobo: 

Kua ta e materialnan ku e muchanan a hunga kuné?  

 

Ki eksperensianan e muchanan a haña?  

 

Kiko bo por bisa tokante e envolvimentu di e muchanan ku wega? 

 

Kua wega bo a mira ku bo no a premirá adelantá? 

 

Ideanan pa un siguiente motibu pa hunga, a base di e opservashon: 


